Bæjarráð  Hveragerðisbæjar


Fundargerð 478. fundar


Ár 2008, fimmtudaginn 3. júlí  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.  
Ennfremur sat fundinn Aldís Hafsteinsdóttir, bæjarstjóri sem ritaði fundargerð í tölvu.

Eyþór H. Ólafsson setti fund og stjórnaði.  
Eftirfarandi fært til bókar:   
1.
Bréf sem borist hafa frá
1.1. Forsætisáðuneytinu frá 16. júní 2008.



Í bréfinu er kynnt ný stefna ríkisstjórnarinnar um 



upplýsingasamfélagið.



Lagt fram til kynningar.

1.2. Samgönguráðuneytinu frá 2. júní 2008.



Í bréfinu er tilkynnt um endanlega úthlutun framlaga vegna 


sérþarfa fatlaðra nemenda í grunnskólum árið 2008.


Lagt fram til kynningar.

1.3. Ingibjörgu Sigmundsd.og Hreini Kristóferss. dags. 25.6.2008.



Í bréfinu óska bréfritarar eftir afnotum af lóð á horni 


Breiðumerkur og Þelamerkur.



Bæjarráð tekur jákvætt í erindið og felur aðstoðarmanni skipulags- 

og byggingafulltrúa að gera samningsdrög sem lögð verði fyrir 

bæjarráð til samþykktar.  Um eiginlegan lóðarleigusamning verði 

ekki að ræða heldur afnotarétt sem uppsegjanlegur verði með 6 

mánaða fyrirvara.
1.4. Fanneyju, Hafrúnu og Jóhönnu Björk frá 16. júní 2008.



Í bréfinu er óskað eftir styrk vegna ferðakostnaðar innanlands á 

landsliðsæfingar A landsliðs kvenna í körfuknattleik.



Í ljósi gildandi reglna sér bæjaráð sér því miður ekki fært að verða 

við erindinu. 



Meirihluti bæjaráðs lagði fram eftirfarandi tillögu:



Menningar- og frístundafulltrúa í samvinnu við íþrótta- og 


tómstundanefnd er falið að útbúa reglur um afrekssjóð  sem 

taki til starfa á næsta fjárhagsári.  Með tilkomu hans yrði  ýtt undir 

metnað til enn frekari afreka ungs fólks. 



Tillagan samþykkt samhljóða.  

1.5. Fræðsluneti Suðurlands frá 20. júní 2008.


Í bréfinu er farið fram á styrk vegna fagnámskeiðs starfsmanna 

leikskóla en þrír starfsmenn leikskólans Óskalands hafa skráð sig 

á námskeiðið.  Bæjarráð samþykkir að verða við erindinu og veita 

40.000 króna styrk til námskeiðsins.  Kostnaði vísað til 


endurskoðunar fjárhagsáætlunar. 
1.6. Vegagerðinni frá 23. júní 2008.



Í bréfinu er tilkynnt sú ákvörðun að Vegagerðin fallist á beiðni 

Hveragerðisbæjar og Sveitarfélagsins Árborgar um einkaleyfi á 

almenningssamgöngum á leiðinni Reykjavík-Hveragerði-Selfoss.


Bæjarstjóra falið að vinna áfram að málinu í samræmi við 


umræður á fundinum. 

1.7. Gámaþjónustunni frá 23. júní 2008.



Í bréfinu er gagnrýnd sú afstaða bæjarstjórnar Hveragerðisbæjar 

frá 11. júní s.l.l þar sem ákveðið var að ganga til samninga við 

Íslenska gámafélagið um uppbyggingu á þriggja flokka kerfi í 

sorphirðu í Hveragerði. 

Meirihluti bæjarráðs lagði fram eftirfarandi bókun:

Hveragerðisbær er samningsbundinn Íslenska Gámafélagið (ÍG) sem sér um sorphirðu í sveitarfélaginu og því er hér  einungis um breytingu á sorphirðukerfinu að ræða.  Ekki stendur til að leita eftir tilboðum frá öðrum aðilum enda afstaða bæjarstjórnar afdráttarlaus og í samræmi við gildandi samninga.  Innkaupareglur Hveragerðisbæjar eru í vinnslu en þær hafa ekki enn verið samþykktar svo ekki er um það  að ræða að þær hafi verið brotnar.   Sá starfsmaður sem sinnt hefur samskiptum við ÍG er bæjarstjóri Hveragerðisbæjar.

Eyþór H. Ólafsson

Guðmundur Þór Guðjónsson

Fulltrúi  minnihlutans lagði fram eftirfarandi bókun:

Undirritaður vísar í bókun minnihlutans frá síðasta bæjarstjórnarfundi þar sem dregið er í efa lögmæti  tillögu meirihluta sjálfstæðismanna um að hefja einhliða viðræður við Íslenska gámafélagið um fyrirkomulag sorpmála í bæjarfélaginu, án undangengis útboðs. Meirihluti sjálfstæðsmanna rökstyður þessa ákvörðun sína með því að einungis Íslenska gámafélagið geti boðið flokkun á sorpinu í þrennt þ.e. endurvinnanlegan úrgang, lífrænan úrgang og úrgang til urðunar.  Fram kemur í bréfi framkvæmdarstjóra Gámaþjónustunnar hf. að fyrirtækið sé jafnhæft eða hæfara en Íslenska gámafélagið til að bjóða þessa lausn. Í ljósi þessa er það undarlegt að meirihluti sjálfstæðismanna vilji ekki bjóða jafn viðamikið verkefni út heldur kjósi að ganga til einhliða viðræðna við Íslenska gámafélagið. Bent er á að  hugsanlega séu reglur um opinber innkaup brotnar með þessari ákvörðun. Þetta vekur upp spurningar um hvaða sjónarmið liggi hér að baki. 
Róbert Hlöðversson

Lagt fram til kynningar

1.8. Landsneti frá 25. júní 2008.



Í bréfinu er kynnt afstaða Landsnets til háspennulína og legu 

þeirra í landi Hveragerðisbæjar.



Bæjarstjóra ásamt skipulags- og byggingafulltrúa falið að ræða 

við bréfritara varðandi þá möguleika sem eru í stöðunni. 

2. Fjárhagsleg málefni.

2.1. Greinargerð frá menningar- og frístundafulltrúa frá 30. júní 
2008, 
vegna 
endurskoðunar opnunartíma sundlaugarinnar í 
Laugaskarði.


Bæjarráð samþykkir að sundlaugin í Laugaskarði opni kl. 6:30 á 

morgnana til reynslu í þrjá mánuði (júlí, ágúst, september).  


Að þeim tíma liðnum verður 
tekin afstaða um framhald 


opnunarinnar að teknu tilliti til nýtingar.  Kostnaði við 


viðbótaropnunina vísað til endurskoðunar fjárhagsáætlunar. 

2.2. Beiðni frá Sýslumanni Árnessýslu um afskrift ógreidds 
útsvars frá 20. júní 2008.



Bæjarráð samþykkir að afskrifa ógreitt útsvar í samræmi við 

beiðni sýslumanns. 

3. Tæknileg málefni.

3.1. Minnisblað menningar- og frístundafulltrúa v. Blómstrandi 
daga frá 30. júní 2008.



Bæjarráð samþykkir að veita leyfi fyrir því að dansleikur og 

tónleikar á Blómstrandi dögum verði haldnir í íþróttahúsi bæjarins 

enda er um  viðburði á vegum bæjarins að ræða.  Tryggja verður 

að öll umgengni og frágangur á svæðinu verði til fyrirmyndar. 
3.2. Opnun tilboða í verkið Vallarhús Hveragerði frá 23. júní 
2008.



Tilboð í "Vallarhús - Hveragerði 2008" voru opnuð 



mánudaginn 23. júní. Alls bárust 4 tilboð í verkið frá eftirtöldum 

aðilum:



Stoðverk
38.421.598,-




Vörðufell
36.258.507,-





Strandaverk
31.666.460,-




Eðalhús
32.594.037,-



Meirihluti bæjarráðs samþykkir að taka tilboði lægstbjóðanda 

Strandaverks í verkið.



Fulltrúi minnihlutans situr hjá með eftirfarandi bókun:




Í minnisblaði bæjarstjóra frá 15.apríl sl. kemur fram að bjóða eigi út jarðvegsvinna, steyptar undirstöður, milliveggir, innréttingar og innri frágang. Kostnaðaráætlun vegna þessa verkþátta var 24 milljónir króna í minnisblaðinu.  Samkvæmt handskrifuðu plaggi um opnun tilboða í verkið “Vallarhús-Hveragerði”  sem ætla má að sé ofangreint tilboð hljóðar kostnaðaráætlun upp 38.592.150 krónur. Undirritaður óskar eftir skýringu á 14.5 milljón króna mismun á þessum verkþætti.  Í ljósi þess að ekki kemur fram í fyrirliggjandi gögnum hvaða verkþætti er verið að bjóða út í umræddu tilboð, auk þess sem gerð er athugasemd við opnun tilboðsins, situr undirritaður hjá við afgreiðslu málsins.



Róbert Hlöðversson



Meirihlutinn leggur fram eftirfarandi bókun vegna bókunar 



minnihlutans:



Vert er að geta þess að mikil hækkun hefur orðið á aðföngum síðustu 

mánuði og einnig hefur verið ákveðið að stækka húsið umtalsvert til að 

koma til móts við óskir knattspyrnuiðkenda í bæjarfélaginu.  Skýrir 

þetta að stærstu leyti þann mun sem er frá minnisblaði bæjarstjóra en 

þar kom skýrt fram að um lauslega áætlun væri að ræða sem gerð var af 

Verkfræðistofu Suðurlands. 
3.3. Samningur um byggingu og uppsetningu Vallarhúss frá 23. 
júní 
2008.



Í samningnum kemur fram að kostnaður við byggingu og 


uppsetningu vallarhúss við Grýluvöll nemur 14.959.000 m. vsk.


Róbert Hlöðversson lagði fram eftifarandi bókun:



Meirihlutinn samþykkti á fundi bæjarráðs í apríl sl. að fela bæjarstjóra 

að ganga að tilboð B.M Vallá um kaup á aðstöðuhúsi við Grýluvöll.  

Minnihlutinn gagnrýndi þessa ákvörðun og taldi eðlilegt að verkið yrði 

boðið út. Samkvæmt framlögðum samningi kaupir Hveragerðisbær  hins 

vegar hús af Kára Arnórssyni ehf., en ekki BM-Vallá. Undirritaður 

óskar eftir skýringum á því hvers vegna bæjarstjóri fór ekki eftir 


ákvörðun meirihluta sjálfstæðismanna í þessu máli.



Róbert Hlöðversson 



Meirhlutinn vill benda á að Kári Arnórsson ehf er verktaki á vegum BM 

Vallár og kaupin því í fullu samræmi við ákvörðun bæjarstjórnar. 



Samningurinn samþykktur samhljóða.

4. Fundargerðir.

4.1. Félagsmálanefnd frá 24. júní 2008.


Fundargerðin samþykkt samhljóða.
5. Verkfundagerðir.

5.1. Áhaldahúsi Hveragerðisbæjar frá 18. og 27. júní 2008.


Vegna liðar 7 í fundargerð áhaldahús frá 27.júní ítrekar undirritaður að 

gerð verði úttekt fagaðila á því hvort hætta gæti stafað af  grjóthruni úr 

Hamrinum eftir jarðskjálftana.



Róbert Hlöðversson 



Meirihluti bæjarráðs vill koma því á framfæri að jarðfræðingur hefur  

þegar skoðað aðstæður í Hamrinum og í Reykjafjalli og því er málið í 

ákveðnum farvegi.  Bæjarráð beinir því til skipulags- og tæknideildar 

bæjarins að tryggja eins og kostur er að hætta stafi ekki af grjóthruni. 


Fundargerðin samþykkt samhljóða.
5.2. Gatnagerð í Hveragerði 2008 frá 24. júní 2008.


Fundargerðin samþykkt samhljóða. 

5.3. Gatnagerð í Hveragerði 2007 frá  18. júní 2008


Fundargerðin samþykkt samhljóða. 
6. Fundargerðir til kynningar.

6.1. Stjórn Skólaskrifstofu Suðurlands frá 16. júní 2008.
6.2. Heilbrigðisnefnd Suðurlands frá  6. júní 2008.

6.3. Stjórn Byggðasafns Árnesinga frá 27. maí 2008. 

Fundargerð upp lesin og samþykkt. 

Fleira ekki gert og fundi slitið kl. 9:34

Eyþór H. Ólafsson, (sign.) 


Róbert Hlöðversson  (sign.)


Guðmundur Þór Guðjónsson, (sign)


Aldís Hafsteinsdóttir, (sign)

